
UCAPAN PERDANA MENTERI DI MAJLIS
ISTIADAT MENGADAP SEMPENA HARI
KEPUTERAAN D.Y.M.M. SERI PADUKA
BAGINDA YANG DI-PERTUAN AGUNG
DI ISTANA NEGARA, KUALA LUMPUR

PADA 6HB JUN, 1973

Mengadap Kebawah Duli Yang Maha Mulia Seri Paduka
Baginda Tuanku Abdul Halim Mua'azam Shah ibni Almarhum
Sultan Badlishah, Yang Dipertuan Agong Malaysia, dengan segala
kebesaran dan kemuliaannya,

Arnpun Tuanku beribu-ribu ampun,

Pada hari yang berbahagia ini, patik dengan perasaan penuh
hormat dan takzim merafakkan sembah ucapan setinggi-tinggi
tahniah terhadap Kebawah Dull Tuanku bagi pihak Kerajaan dan
rakyat Malaysia bersempena dengan Hari Keputeraan Duli Yang
Maha Mlulia Tuanku.

Patik juga mengambil sempena hari yang berbahagia ini untuk
mengulangi ikrar taat setia patik dan Ahli-ahli Jemaah Menteri,
Pegawai-pegawai Kerajaan, Anggota-anggota Pasukan Keselamatan
dan seluruh rakyat Malaysia terhadap Duli Tuanku.

Ampun Tuanku,

Negara Malaysia di bawah pemerintahan Kebawah Duli Tuanku
telah mencapai kemajuan yang pesat dalam semua bidang.
Rancangan-rancangan pembangunan di bawah Rancangan Malay-
sia Kedua sedang berjalan dengan lancar menuju matlamat yang
ditetapkan. Kedudukan ekonomi dan kewangan negara kukuh dan
terus berkembang. Patik suka menyembahkan iaitu Kerajaan
Tuanku sentiasa meogkaji langkah-langkah untuk menjaga kepen-
tingan negara terutama dalam bidang ekonomi dan itulah sebab-
nya baru-baru ini Kerajaan Tuanku mengambil langkah menamat-
kan peraturan matawang dengan Kerajaan Singapura demi men-
jaga kepentingan negara. Begitu juga dengan tamatnya peraturan
pertukaran matawang dan langkah-langkah penyesuaian berikut-
nya akan membolehkan Malaysia mengukuhkan lagi kedudukan
ekonomi dan kewangannya sambil terus memelihara kepentingan
jangka panjangnya.

Ampun Tuanku,

Peristiwa penting yang berlaku dalam masa pemerintahan Duli
Tuanku ialah tercapainya persefahaman politik antara Parti Peri-
katan dengan Parti-parti PAS, Gerakan dan PPP dan seterusnya
penubuhan Kerajaan Campuran di semua peringkat dengan PAS,
dengan Gerakan di Pulau Pinang dan dengan PPP di Perak. Tidak
syak lagi persefahaman politik dan peoubuhan Kerajaan Campuran
itu telah mengurangkan pertelingkahan politik dan membolehkan
projek-projek pembangunan berjalan dengan lancar dan sempurna.

Pada masa ini Kerajaan Tuanku sedang giat menyiapkan butir.
butir bagi Penyemakan Penggal Pertengahan Rancangan Malaysia
Kedua untuk mengetahui sejauh mana projek-projek pembangunan
telah berjaya dilaksanakan dan meneliti kelemahan-kelemahan
yang terdapat dalam pelaksanaarmya. Bagaimanapun, Kerajaan
Tuanku yakin segala projek pembangunan yang telah disusun itu
akan dapat dilaksanakan dengan sempurna dan memuaskan.

Begitu juga di bidang-bidang lain seperti pelajaran dan kebaji-
kan, kemajuan yang dicapai adalah memuaskan. Kerajaan sentiasa
berusaha meninggikan lagi taraf dan mutu pelajaran terutama
dalam bidang sains dan teknoloji supaya tenaga muda dapat mem-
beri sumbangan yang lebih bermakna kepada pembangunan negara.
Kerajaan juga menyediakan kemudahan-kemudahan terutama
dalam bidang kesihatan dengan tujuan supaya taraf kesihatan
rakyat sentiasa terjaga dengan baik. Pendek kata, matlamat Kera-
jaan Tuanku ialah hendak memberikan rakyat kehidupan yang
lebih sempurna dalam rangka membina bangsa dan negara Malay-
sia yang moden maju dan makmur.

Ampun Tuanku,

Sungguhpun ekonomi negara berkembang maju tetapi Kerajaan
Tuanku adalah memandang berat terhadap kenaikan harga barang-
barang yang berlaku baru-baru ini yang telah memberatkan ke-
hidupan rakyat terutama mereka yang berpendapatan rendah.
Kerajaan Tuanku telahpun mengambil langkah-langkah yang ber-
kesan untuk mengatasi masaalah kenaikan harga barang-barang
terutama sekali barang-barang keperluan dan makanan supaya
mengurangkan kesusahan rakyat. Masaalah kenaikan harga barang-
barang adalah masaalah nasional dan o1eh itu rakyat haras
memainkan peranan masing-masing untuk bersama-sama meng-
atasi masaalah ini.

Ampun Tuanku,

Kerajaan Tuanku terus mempergiatkan usaha usahanya hendak
menyusun semula masyarakat Malaysia sesuai dengan Dasar
Ekonomi Baru Kerajaan melalui badan-badan seperti PERNAS.
UDA, FIMA, Perbadanan-perbadanan Kemajuan Negeri dan se-
bagainya. Baru-baru ini beberapa badan lagi seperti RISDA, Per-
tubuharb Peladang, Lembaga Kemajuan Ikan, Lembaga Tembakau
Negara dan sebagaifiya telah ditubuhkan untuk mempercepatkan
perkembangan dalam bidang pertanian untuk membantu petani
dan peladang-peladang mendapat pendapatan yang lebih dari basil
tanaman mereka. Badan-badan ini juga memberikan kemudahan-
kemudahan bagi memodenkan dan meninggikan mutu hasil
tanaman petani-petani dan peladang-peladang. Kerajaan Tuanku
yakin dalam masa yang tidak berapa lama lagi apabila badan-
badan ini bergerak lancar niakai taraf kehidupan rakyat terutama
di luar bandar akan meningkat lebih baik dan sempurna.

Ampun Tuanku,

Dalam bidang keselamatan, sungguhpun negara masih lagi
menghadapi ancaman musuh di sempadan Malaysia, dan Thailand
dan juga di Sarawak, kedudukan keselamatan pada keseluruhan-
nya adalah sentiasa terkawal di bawah pemerintahan Duli Tuanku.

Dalam lawatan patik bani-baru ini ke Sarawak, patik dapati
keadaan keselamatan di Negeri itu telah bertambah baik berkat
ketegasan dan kcbijaksanaan Kerajaan Campuran Sarawak di
bawah pimpinan Ketua Menteri yang ada sekarang, Oleh kerana
keadaan yang bertambah baik itu. maka perintah berkurung telah
dilonggarkan dibeberapa kawasan dan ini telah mengurangkan ke-
susahan rakyat dalam menjalankan tugas dan kewajipati mereka
sehari-hari. Pasukan Keselamatan sedang mengiatkan lagi gerakan
menghapuskan musuh negara itu dan Insha Allah dengan kerja-
sama rakyat yang taat setia, Kerajaan Tuanku akan berjaya meng-
hapuskan anasir-anasir jahat itu dan memulihkan keamanan di
negara yang dikasihi ini.

Ampun Tuanku,

Di bidang perhubungan antara-bangsa, dasar bebas dan ber-
kecuali yang Kerajaan Tuanku amalkan sekarang telah menjadikan
Malaysia lebik terkenal di sisi negara-negara di dunia. Baru-baru
ini Kerajaan Tuanku telah mengadakan perhubungan diplomatik



dengan Repablik Demokratik Vietnam dan Repablik Demokrasi
Jerman. Berpandu kepada dasar bebas dan berkecuali itu, Kerajaan
Tuanku berharap dapat memainkan peranan yang lebih berkesan
dalam hal ehwal antara-bangsa dan dengan itu rnelet&kkan negara
Malaysia kg taraf yang lebih tinggi di sisi dunia antara-bangsa.

Kerajaan Tuanku juga terns memainkan peranan yang aktif
sebagai anggota ASEAN untuk menguatkan kerjasama serantau
bagi faedah bersama dan akan terus mengukuhkan keutuhan dan
ketahanan negara sebagai satu langkah positif yang dapat mem-
tawa serta mengekalkan keamanan dan kestabilan dunia rantau
ini.

Akhirnya, patik berdoa ke hadrat Allah Subhanahuwataala
mudah-mudahan Allah melanjutkan usia Kebawah Duli Tuanku
dan Seri Paduka Baginda Raja Permaisuri Agong, serta dilimpah-
kan rahmat sentiasa berada dalam keadaan sihat walafiat kakal
bersemayam di atas takhta Kerajaan Negara Malaysia.

Demikianlah sahaja patik persembahkan dan patik mohon
ampun beribu-ribu ampun jua.

